
I so fianchi morbidissimi

     Ve prepara a do culate

     Da far gola a qualche frate

     Diletante de bombe.

Ma chi pol tegnir el cazzo

     Co se vede quel selvoso

     Petenichio lusurioso

     Tanto caro da palpar?

Mi che son piutosto mato

     De la coca su l'ombrela

     M'ò volesto la capela

     Per preambolo sfregar.

Ne contento de sto spasso

     Co do dei gò averto el buso

     E col naso proprio suso

     Gò la mona contemplà.

E se vù no fessi chiacole

     Ve diria che a la nasada

     Furibondo una licada

     No sò come gò zontà.

Ma chi pol descriver l'anima

     De culìa co la ghe tira,

     E che el cazzo che la impira

     La se sente andar su e zò.

La ve basa, la ve strenze,

     La ve dà la lengua in boca,

     La ve parla co la coca

     La va tuta in squaquacchiò.

Vogio dir che apena averta

     Gò del cazzo la botega

     Ò credesto chè el se nega

     Dei so nini dentro el mar.

